
185. fundur Ungmennaráðs Hafnarfjarðar 

Haldinn 12. janúar 2021 kl 20:00 í Hamrinum, ungmennahúsi Hafnarfjarðar

Mætt: Sigurður Sindri, Logi Már, Ronja, Kristrún Bára, Kormákur, Perla, Ragnheiður Arna, Bryndís. 
Starfsmenn: Óskar og Þórunn

1. Könnun meðal hafnfirskra ungmenna – bréf til kennara
Samþykkt að senda svohljóðandi bréf til kennara í unglingadeildum grunnskóla Hafnarfjarðar:

Kæru umsjónarkennarar í unglingadeild í grunnskólum Hafnarfjarðar.

Við í Ungmennaráði Hafnarfjarðar höfum sett saman könnun sem við viljum leggja fyrir 
nemendur í 8., 9. og 10. bekk. Tilgangurinn er að safna tillögum ungmenna að betri bæ og virkja 
ungmenni til lýðræðislegrar þátttöku.

Við biðlum til ykkar að leggja könnunina fyrir ykkar nemendur. Það má gera rafrænt og þarf ekki 
að taka nema nokkrar mínútur. Eitt af markmiðum aðalnámskrár grunnskóla er að efla 
lýðræðisvitund barna og þetta verkefni er kjörið til þess, auk þess sem það styður við 12. gr. 
Barnasáttmála Sameinuðu þjóðanna, en hún fjallar um réttindi barns til að tjá skoðanir sínar og 
hafa áhrif. Því getur könnunin verið liður í almennri kennslu um skyldur og réttindi barna. 

Meðal hugmynda sem komu inn í fyrra og hafa orðið að veruleika er rúta úr Hafnarfirði í 
skíðasvæðið í Bláfjöllum, skyndihjálparkennsla í grunnskólum og skólahreystisbraut í 
Hafnarfjörð.

Svo að við fáum nægan tíma til að vinna úr öllum tillögunum biðjum við ykkur um að að leggja 
könnunina fyrir ykkar bekk í síðasta lagi 9. febrúar.

2. Önnur mál
Ræddar hugmyndir um að Ungmennaráð fari saman í skíðaferð í Bláfjöll og til að fagna því að 
Bláfjallarútan sé byrjuð að fara frá Hafnarfirði aftur.

Fleira ekki gert. Fundi slitið 21:05.


